
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Красыні, вёска 

 

Тып населенага пункта  вёска 

Раён вобласці   Лёзненскі раён 

Год вызвалення   1943 

Месяц вызвалення   кастрычнік 

Чысло месяца   9 

 

Два батальёны 879-га стралковага палка пад камандаваннем падпалкоўніка Томіна занялі 

пазіцыю на паўднёвым захадзе ад Лёзна. На світанні 09.10.1943 г. стралковая рота лейтэнанта 

Саковіча з ходу авалодала вёскай Красыні, а яшчэ праз дзве гадзіны падраздзяленні палка 

перарэзалі шашу Лёзна-Віцебск, выйшлі да артылерыйскіх пазіцый праціўніка і знішчылі іх.  

Пакінуўшы адну роту на шашы для прыкрыцця палка з боку в. Стасева, у якой знаходзіўся 

праціўнік, падпалкоўнік Томін павёў полк ў тылы варожай абароны. З ходу знішчыўшы варожыя 

гарнізоны ў Забалоцці, Лучынаўцы і іншых населеных пунктах, падраздзяленні палка падышлі да 

вёсак Яроміна і Кавалёва. 

